Antur yr Actau


Yr Ysbryd beth?
Actau pennod 19, adnod 1 – 22
Wyt ti wedi coginio rhywbeth a gadael allan un o’r cynhwysion?  Gadael y siwgr allan wrth wneud cacen? Neu’r halen wrth ferwi tatws?  Dyna ddigwyddodd i’r grŵp yma o gredinwyr yn Effesus. Doedden nhw ddim wedi clywed am yr Ysbryd Glân ac roedd rhywbeth ar goll o’u profiad fel Cristnogion. 

Roedd Effesus yn enwog oherwydd Teml Artemis (enw arall ar y dduwies Artemis oedd Diana) – un o Saith Rhyfeddod yr Hen Fyd. Ond roedd hefyd yn enwog fel canolfan i ddewiniaeth a bwrw swyn (magic) etc. Fel meibion i brif offeiriad, byddai meibion Scefa yn gwybod beth sy gan yr Hen Destament i’w ddweud am hyn – darllena’r adrannau hyn i ti weld drosot dy hun

Deuteronomium 18:9-13

1 Cronicl 10:13-19

Eseia 8:19-20

Ond wnaethon nhw ddim cymryd y rhybuddion yma o ddifri!

Mae yna lawer heddiw yn meddwl bod Calan Gaeaf (Halloween), cardiau Tarot, pobl dweud ffortiwn a horoscopes yn “ychydig bach o hwyl”, a dim mwy.  Ond mae’r hanes yma yn dangos mor beryglus ydy chwarae gyda’r byd ysbrydol, a black magic. Dydyn ni ddim yn deall y byd ysbrydol ond mae Luc yn dangos yn blaen i ni beth sy’n digwydd os ydyn ni’n anwybyddu rhybuddion y Beibl.  Beth sy’n digwydd i feibion Scefa – maen nhw’n cael cweir!  
Fe wnaeth pobl Effesus sylweddoli pa mor anghywir a pheryglus oedd medlan gyda dewiniaeth, ac fe wnaethon nhw benderfynu llosgi y llyfrau roedd ganddyn nhw ar y pwnc – gwerth miloedd ar filoedd o bunnau. Ond dim ond ar ôl gweld meibion Scefa yn dioddef wnaethon nhw hyn.   

Nid jôc ydy’r pethau yma. Mae pobl yn dioddef yn ofnadwy ar ôl bod yn medlan gydag ysbrydegwyr, seances a hyd yn oed pethau sy’n cael eu cyfri yn ddiniwed – fel horoscopes. Gad lonydd iddyn nhw, waeth beth mae’r cylchgronnau a’r papurau newydd yn ei ddweud - ymddiried di dy ddyfodol i Dduw.

Ar ôl yr hanes cyffrous yma, rydyn ni’n cael gwybod am gynlluniau Paul – mynd i Jerwsalem gyntaf...............ac yna Rhufain, canolfan yr Ymerodraeth Rufeinig! 

Mae Paul am fynd â’r Newyddion Da am Iesu Grist reit i’r top!!  

